
GOUVÈNÈ CUOMO ANSAM AVÈK LIDÈ LEJISLATIF YO AP BAY REPREZANTAN KOMINOTE JWIF LA 

ENFÓMASYON SOU VIZIT DELEGASYON INITE ETA NEW YORK NAN IZRAYÈL 

 

Gouvènè a lanse Inisyativ Eta pou pouswiv opòtinite pou touris, komès ak patenarya envestisman 

avèk Izrayèl 

 

Gouvènè Andrew M. Cuomo jodia te rejwenn lòt manm yo nan Delegasyon Inite Eta New York a Izrayèl 

pou bay lidè kominote nasyonal jwif yo enfòmasyon sou siksè nan resan vwayaj delegasyon an nan 

Izrayèl. Ou ka jwenn yon rezime vizit sa, enkli foto ak videyo disponib pou telechaje anba. Pandan yo an 

Izrayèl, manm yo nan delegasyon an te rankontre avèk lidè Izrayèl yo ansanm avèk sitwayen yo pou 

afime sipò kontinyèl New York a Izrayèl pandan tansyon tap ogmante ak atak pa Hamas ak lòt 

òganizasyon teroris yo. Vizit la te fèt nan peryòd 12-14 Ourt. 

 

Gouvènè Cuomo te anonse tou ke Eta New York ap lanse yon nouvo inisyativ pou pouswiv opòtinite 

patenarya avèk gouvènman Izrayèl ki pral kondwi touris, komès, ak envestisman sektè prive, finalman 

grandi de ekonomi yo. Inisyativ la vize pou ranfòse lyen spesyal ant Izrayèl ak New York, ki se kay de pi 

gwo popilasyon jwif nan mond lan e li fè pati nan inisyativ global Eta NY [State’s Global NY initiative] ki te 

entwodui pa Gouvènè Cuomo nan diskou 2014 sou kondisyon eta pou atire envestisman entènasyonal 

ak travay nan New York. Gouvènè a gen entansyon pou etidye posibilite pou akeyi yon somè teknoloji 

konjwen nan pwofi Eta New York ak Izrayèl. 

 

Anplis, eta pral pouswiv premye inisyativ global Chemen Atravè Istwa  avèk Izrayèl, pou pwomote sit 

istorik ak touris an Izrayèl ak New York atravè yon efò maketing konjwen. Sa a bay yon opòtinite pou 

devlope apresyasyon pou istwa rich ak kilti alafwa Eta New York ak Izrayèl, ansanm avèk istwa rich nou 

pataje a. 

 

“New York gen chans dèske li gen yon lyen ki date depi lontan avèk Izrayèl, e jodia mwen fyè pou m 

anonse ke nap travay pou rann patenarya sa pi fò pase anvan,” Gouvènè Cuomo te deklare. “Eta nou an 

kanpe zepòl a zepòl avèk Izrayèl, e li pi enpòtan kounye a pase anvan pou fè angajman sa klè. Soti nan 

resan vwayaj inite nou a lansman nouvo inisyativ sa, nap afime relasyon kilti pwofon, ekonomik ak sosyal 



Haitian Creole 

ki konekte de rejyon nou yo. Nap egalman montre mond lan ke zanmi kanpe ansanm nan tan kriz, e 

mwen gen konfyans ke nouvo patenarya sa pral ranfòse lyen yo ki egziste ant New York ak Izrayèl pou 

ane kap vini yo.” 

 

Nan semèn kap vini yo, otorite Izrayèl ak Eta New York pral rankontre pou etidye fason pou etann 

opòtinite pou moun lokal yo kap chèche travay ak biznis yo nan yon varyete endistri enkli touris, 

teknoloji, enèji ak agrikilti. Reprezantan Devlopman Empire State, Otorite Devlopman ak Rechèch Enèji 

Eta New York, Depatman Agrikilti ak Mache, ansanm avèk manm yo nan administrasyon Gouvènè a ak 

lòt moun, pral chita avèk omològ Izrayelyen yo pou analize kontra potansyèl ki kapab etabli. 

 

Ko-lidè Majorite Sena Dean Skelos te deklare, “Patenarya konjwen sa ant Eta New York ak Eta Izrayèl 

pral stimile touris ak ranfòse lyen inik ant pèp nou an. Koperasyon ki te kondwi a patenarya sa bati sou 

siksè delegasyon Inite de pati yo ki te vwayaje nan Izrayèl pou yon vizit entans ak kaptivan nan yon 

moman kritik nan istwa Izrayèl. Avèk aparisyon ISIS ak ensètitid nan mond lan, mwen remèsye Gouvènè 

Cuomo, ak toulède Prezidan Silver ak Ko-lidè Sena Klein, paske yo te rejwenn nou pou sipòte dwa Izrayèl 

pou defann tèt li kont atak teroris brital ki fèt pa Hamas kidonk tout sitwayen li yo ka viv nan lapè.” 

 

Ko-lidè Majorite Sena Jeff Klein te deklare, “Mwen te onore difèt ke m te vwayaje an Izrayèl nan 

kòmansman mwa sa kòm yon pati nan delegasyon Inite NYS bò kote Gouvènè Cuomo ak kòlèg mwen yo 

nan lejislati a, Senatè Skelos ak Prezidan Silver. Vwayaj la se te yon eksperyans transfòmatif ki rete avè m 

depi nou retounen. Pale avèk lidè Izrayèl yo ansanm avèk sitwayen yo pandan vwayaj nou an te rann li 

klè ke soutyen ak relasyon spesyal ke nou menm Nouyòkè yo ap pataje te yon sous fòs pou yo. Map rete 

tann pou m travay avèk Gouvènè a ansanm avèk gouvènman Izrayèl sou nouvo patenarya sa pou 

ankouraje resous ak òf inik chak rejyon.” 

 

Prezidan Asanble a Sheldon Sivler te deklare, “Mwen te ale nan peyi enkwayab sa anpil fwa nan tan 

lontan, mwen toujou etone nan bote ak pwisans peyi Jwif la. Resan vwayaj sa, te fèt pandan yon peryòd 

laperèz ak ensètitid, pa t gen eksepsyon. Mwen gen plis detèminasyon pase anvan pou m asire ke 

Izrayelyen ak Nouyòkè yo konprann – lyen yo ki ini nou ansanm lan osi fò ke li pat janm ye anvan e li pap 

kraze. Mwen felisite Gouvènè Cuomo paske li te kanpe fò avèk Izrayèl ak travay li pou plis ranfòse lyen 

sa yo. Li reyèlman siyifikatif pou sitwayen Izrayèl yo konnen ke nou menm antanke Nouyòkè kanpe an 

solidarite avèk yo. Se pou bèl peyi sa kenbe fèm, pwospere, ak rete fò pou tout letènite.” 

 

Delegasyon Inite Eta New York la gen ladan: 

• Ko-lidè Majorite Sena Dean Skelos 

• Ko-lidè Majorite Sena Jeff Klein 

• Prezidan Asanble a Sheldon Silver 

• Mortimer B. Zuckerman, Prezidan Egzekitif Boston Properties, Editè Daily News, ak Prezidan ak 

Editè an-chèf U.S. News and World Report 

• Kenneth Cole, PDG Kenneth Cole Productions, Inc. 

• Neil Cole, PDG, Prezidan ak Prezidan Konsèy Iconix Brand Group, Inc. 

• Howard S. Maier, Prezidan Emeritus of the Holocaust Memorial and Tolerance Sant Konte 

Nassau 

 

New York se kay plis pase 1.7 milyon jwif, ki reprezante pi gwo kominote jwif andeyò Izrayèl nan mond 

lan. Vizit sa se katriyèm vwayaj Gouvènè Cuomo an Izrayèl. 

 

Ou kapab jwenn yon rezime vizit delegasyon an anba: 

 

Mèkredi 13 out 

Gouvènè Cuomo ak Delegasyon an te rankontre avèk Prezidan Reuvin Rivlin nan rezidans ofisyèl li nan 

Jerusalem. Ou ka jwenn foto yo la. 

 

Gouvènè Cuomo ak delegasyon an te rankontre avèk Premye Minis Benjamin Netanyahu pou diskite sou 

sitiyasyon an Israel epi re-afime solidarite New York. Pou foto yo klike la, pou videyo konferans laprès 

klike la, ak pou yon transkripsyon konferans laprès la klike la. 

 

Nan apremidi a, delegasyon an te manje nan Big Apple Pizza nan anba lavi Jerusalem avèk Nouyòkè yo 

kap etidye Hebre nan Inivèsite. Pou foto yo vizite la. 

 

Delegasyon an te vizite Legliz Holy Sepulchre ak Western Wall. Pou foto yo vizite la. 

 

Nan lè dine, delegasyon an te rankontre avèk Ambasadè Etazini nan Israel Daniel Shapiro ak Majistra 

Jerusalem Nir Barkat. Pou foto yo, vizite la.  

 

Jedi 14 Out 

Nan maten, Gouvènè a ansanm avèk delegasyon an te rankontre nan Tel Aviv avèk minis Defans lan 

Moshe Ya'alon, ki te ba yo enfòmasyon sou operasyon “Protective Edge.” Pou foto yo vizite la. 

 

Delegasyon an te resevwa enfòmasyon sou kapasite ak enpòtans stratejik nan Iron Dome de Lyetnan 

Kolonèl Peter Lerner toupre yon batri anti-misil nan Ashdod. Pou foto yo vizite la, pou son odyo diskou 

Gouvènè a apre seyans enfòmasyon an klikela, ak pou yon transkripsyon diskou Gouvènè a vizite la. 

 

Ansyen Prezidan Shimon Perez, te rejwenn delegasyon an, yo te rankontre avèk sòlda konba yo e yo te 

pale avèk plizyè sòlda ki te deplase ale an Israel pou sèvi, sa ki gen ladan sòlda ki soti New York. Pou foto 

yo vizite la, ak pou son odyo klike la. 

 

Apresa yo te vizite enfiltrasyon tinèl yo nan Nahal Oz. Pou foto yo vizite la, ak pou son odyo klike la. 

 

Apre vizit la, timoun yo kap viv nan Kibbutz Ein Hashlosha, ki lokalize mwens pase 2 mèt de tinèl yo te 

salye delegasyon an. Pou foto yo, klike la. 

Gouvènè Cuomo ak delegasyon an te òganize yon dènye konferans enfòmasyon avèk laprès. Pou son 

odyo, vizite la, la, ak la. 

